
Datganiad o Fwriad Gogledd Cymru

Crynodeb Gweithredol

Mae’r Datganiad o Fwriad ar Ofal Integredig i Bobl Hyn sydd ag Anghenion Cymhleth yng
Ngogledd Cymru wedi ei ddatblygu ar y cyd gan gydweithwyr o’r chwe Awdurdod Lleol a
Bwrdd lechyd Prifysgol Betsi Cadwaladr. Mae’n darparu datganiad rhanbarthol sengl, sydd
hefyd yn rhoi lle i angen lleol a datblygiadau gwasanaeth hanesyddol.

Mae'r Gweinidog a’r Dirprwy Weinidog lechyd a Gwasanaethau Cymdeithasol wedi datgan
yn glir yr angen i ddelio’n fwy cadarn ag Integreiddiad Gwasanaethau ar gyfer Pobl Hyn ac i
wneud hynny ar unwaith.

Mae’r Datganiad yn adeiladu ar weithio cyfredol mewn partneriaeth er mwyn datblygu
agenda uchelgeisiol sy’n gwthio ffiniau presennol ac sy’n datblygu gwasanaethau a
systemau newydd ac arloesol.

Gall ‘gweithio integredig’ fod ag amrywiaeth o ddehongliadau ac i ddibenion yr adroddiad
hwn, fe ddefnyddir y diffiniad canlynol, sy’n ymwneud a chanlyniadau i ddinasyddion:

“Mae ‘ngofal i’n cael ei gynllunio gen i G phobl sy’n gweithio efo’i gilydd i ‘neall i, fy
nheulu i a ‘ngofalwyr/’'ngofalwr i, a hynny’n rhoi rheolaeth i mi ac yn dod &
gwasanaethau at ei gilydd i gyflawni’r canlyniadau sy’n bwysig i mi.”

Mae'r Datganiad wedi'i honni ar y ddealltwriaeth y dylai iechyd, gofal cymdeithasol, y
trydydd sector a gwasanaethau annibynnol gael eu llunio a’u cyflenwi i hyrwyddo ac i
gynyddu lles er mwyn i bobl allu byw’n annibynnol yn eu cymuned cyn hired ag sydd bosib.
Golyga hynny ddarparu gwasanaethau yng nghartref y person ei hun neu o fewn lleoliad
cymunedol i osgoi’r angen am ofal parhaus, aciwt neu sefydliadol.

Drwy weithio integredig, byddai Partneriaid yn disgwyl defnyddio’u sgiliau, eu gwybodaeth,
eu profiad a’u hadnoddau cyfunol i gyflawni canlyniadau gwell ar gyfer Pobl Hyn.



Mae’r Datganiad yn cydnabod fod gofal integredig yn ymwneud nid a strwythurau,
sefydliadau neu lwybrau per se, nac a’r ffordd y mae gwasanaethau’n cael eu comisiynu
neu eu hariannu. Ei brif bwrpas yw gofalu fod dinasyddion yn cael profiad gwell o ofal a
chymorth, yn profi llai o anghydraddoldeb a’u bod yn cyflawni gwell canlyniadau.

Ond, yn yr hinsawdd ariannol bresennol, mae’n hanfodol hefyd cydnabod y rheidrwydd i
unrhyw newid fod, o leiaf, yn gost niwtral yn y tymor hir a bod systemau wedi eu llunio i
ddatblygu effeithlonrwydd.

Nid oes yna un model cydlynol ar gyfer Integreiddio yng Ngogledd Cymru ar hyn o bryd sy’n
ymgrynhoi gwasanaethau iechyd cyhoeddus, sylfaenol, cymunedol, aciwt gofal
cymdeithasol a gwasanaethau’r trydydd sector, ac sy’n cael ei gefnogi gan y rhanddeiliaid i
gyd - a’i ddinasyddion yn arbennig.

Mae datblygu Model Gwasanaeth Integredig Gogledd Cymru ar gyfer Pobl Hyn yn
flaenoriaeth amlwg i Bartneriaid ac yn un y disgwylir ei chyflawni yn y 12 mis nesaf.

Mae Partneriaid hefyd wedi nodi ystod o fwriadau eraill a fydd yn cynnal y Model
Gwasanaeth Integredig:

e Cryfhau trefniadau llywodraethu.

e Adolygu partneriaethau sy’n bod yn barod.

e Datblygu strategaethau comisiynu ar y cyd.

e Nodi adnoddau sy’n bod yn barod ar lefel ardal a fforio’r potensial ar gyfer
cyllidebau cyfun.

e Dylunio cymysgedd sgiliau priodol ar gyfer y gweithlu a fforio’r opsiwn o gyd-leoli
timau gyda threfniadau rheoli llinell sengl.

e Datblygu systemau gwybodaeth ar y cyd a rhannu swyddogaethau “ystafell gefn”.

e Datblygu gwasanaethau sy’n canolbwyntio ar ganlyniad, wedi’u cyfeirio tuag at
ddinasyddion lle mae partneriaid allweddol eraill, e.e. tai a hamdden, wedi eu
hymgysylltu a’u cydlynu’n llwyr.

e Gofalu fod sgiliau, gwybodaeth a phrofiad pobl hyn eu hunain yn cyfrannu tuag at
atebion cymunedol gwell.

e Gweithredu Pwyntiau Mynediad Sengl sirol,

e Gweithredu Cyfarwyddyd newydd Llywodraeth Cymru “Proses Asesu Integredig
ar gyfer Pobl Hyn”



